ՀԻՄՆԱՎՈՐՈՒՄ

«Հայաստանի Հանրապետության կառավարության 2004 թվականի ապրիլի 29-ի N 1008-Ն որոշման մեջ լրացում կատարելու մասին»  

Հայաստանի Հանրապետության կառավարության որոշման նախագծի ընդունման անհրաժեշտության վերաբերյալ
Իրավական ակտի անհրաժեշտությունը 
 2016 թվականի դեկտեմբերի 19-ին “ՔոնթուրԳլոբալ Հիդրո Կասկադ” ՓԲԸ-ն Միջազգային ֆինանսական կորպորացիայի, Հոլանդական զարգացման և ֆինանսական հիմնադրամի, Գերմանիայի ներդրումային և զարգացման հիմնադրամի և  «Էյչ-Էս-Բի-Սի Քորփորեթ Թրասթի Քամփանի (Յու-Քեյ) Լիմիթեդ» հետ կնքել է  փոխառության տրամադրման ընդհանուր պայմանների պայմանագիր (այսուհետ՝ Փոխառության տրամադրման ընդհանուր պայմանների պայմանագիր), ինչպես նաև Միջազգային ֆինանսական կորպորացիայի, Հոլանդական զարգացման և ֆինանսական հիմնադրամի և Գերմանիայի ներդրումային և զարգացման հիմնադրամի հետ երեք առանձին փոխառության պայմանագրեր: Նշված երկարաժամկետ ֆինանսավորում տրամադրող միջազգային հաստատությունները, տրամադրելով փոխառությունը, Փոխառության տրամադրման ընդհանուր պայմանների պայմանագրով «ՔոնթուրԳլոբալ Հիդրո Կասկադ» ՓԲԸ համար սահմանում են մի շարք պարտավորություններ՝ պարտավորությունների կատարման համար սահմանելով վերջնաժամկետներ: Մասնավորապես՝ Փոխառության տրամադրման ընդհանուր պայմանների պայմանագրով «ՔոնթուրԳլոբալ Հիդրո Կասկադ» ՓԲԸ-ն պարտավորվում է մինչև 2017 թվականի մարտի 31-ը իր հայեցողությամբ ՀՀ կառավարությանն առընթեր ոստիկանության հետ կնքել փոխըմբռնման հուշագիր կամ որևէ այլ համաձայնագիր պահպանություն իրականացնող կազմակերպության հետ, որով կսահմանվեն «ՔոնթուրԳլոբալ Հիդրո Կասկադ» ՓԲԸ և նշված ֆինանսական հաստատությունների համար ընդունելի Որոտան ՀԷԿ-երի կասկադի պահպանության վարքագծի կանոններ և ընթացակարգեր, ինչպես նաև կսահմանվի, որ պահպանությունը իրականացվում է համապատասխան ուսուցում անցած և որակավորում ունեցող աշխատակիցների կողմից, կամ կնքել պայմանագիր լիցենզավորված մասնավոր պահնորդական գործունեություն իրականացնող կազմակերպությունների հետ, և Որոտակ ՀԷԿ-երի կասկադի պահպանությունը իրականացնել պահպանության միջազգային լավագույն փորձին համապատասխանող մասնավոր պահնորդական գործունեություն իրականացնող կազմակերպությունների միջոցով: 
Հաշվի առնելով, որ Փոխառության տրամադրման ընդհանուր պայմանների պայմանագիրը «ՔոնթուրԳլոբալ Հիդրո Կասկադ» ՓԲԸ համար սահմանում է Որոտան ՀԷԿ-երի կասկադի պահպանության ընթացակարգերի բարելավման պարտավորություն՝ հնարավորություն տալով ընտրություն կատարել ՀՀ կառավարությանն առընթեր ոստիկանության հետ բանակցությունների արդյունքում ՀՀ կառավարությանն առընթեր ոստիկանության համար լրացուցիչ պահանջներ սահմանելու, կամ միջազգային լավագույն փորձին համապատասխանող մասնավոր պահնորդական գործունեություն իրականացնող կազմակերպությունների միջոցով պահպանությունը բարելավելու միջև՝ առաջանում է անհրաժեշտություն «Հայաստանի Հանրապետության կառավարության 2004 թվականի ապրիլի 29-ի N 1008-Ն որոշման մեջ կատարել նշված լրացումը:
Առաջարկվող կարգավորման բնույթը

Նախագծով առաջարկվում է հնարավորություն տալ Որոտանի ՀԷԿ-երի կասկադի պահպանությունը իրականացնել նաև սեփական միջոցների հաշվին՝ լիցենզավորված մասնավոր պահնորդական գործունեություն իրականացնող կազմակերպությունների հետ կնքված պայմանագրի հիման վրա:
Ակնկալվող արդյունքը

Նախագծի ընդունումը թույլ կտա «ՔոնթուրԳլոբալ Հիդրո Կասկադ» ՓԲԸ-ին Միջազգային ֆինանսական կորպորացիայի, Հոլանդական զարգացման և ֆինանսական հիմնադրամի և Գերմանիայի ներդրումային և զարգացման հիմնադրամի կողմից Փոխառության տրամադրման ընդհանուր պայմանների պայմանագրով սահմանված պահպանության ընթացակարգերի բարելավման պարտավորությունն իրականացնել լիցենզավորված մասնավոր պահնորդական գործունեություն իրականացնող կազմակերպությունների հետ կնքված պայմանագրի հիման վրա: 
